
In-Nisel tal-Kliem: 

 Għaqqad fi gruppi ta’ erbgħa skont in-nisel tal-kliem 

Permezz ta’ din l-attività l-istudenti jistgħu jaraw il-provenjenza ta’ xi kliem Malti mil-lingwi 

oriġnali. B’dan il-mod huma jifhmu kif l-istorja ta’ pajjiżna, influwenzata mill-ħakkiema tal-gżejjer, 

kellha effett fuq l-iżvilupp ta’ lsienna.  

L-għalliema jista’ juża l-preżentazzjoni Minn fejn ġej dan il-kliem Malti? bi tħejjija għal din 

l-attività. B’mod kronoloġiku, f’din il-preżentazzjoni l-istudenti jaraw kliem ta’ nisel differenti 

skont il-ħakkiema li influwenzawna. Wara kull grupp ta’ kliem, l-istudenti jaraw minn liema 

lingwa tnisslet dik il-kategorija ta’ kliem Malti.  

L-attività Għaqqad fi gruppi ta’ erbgħa skont in-nisel tal-kliem, hija opportunità għall-istudenti 

biex permezz ta’ logħba interattiva jipprattikaw dak li tgħallmu fil-preżentazzjoni u opportunità 

għall-għalliema biex jevalwaw l-fehim tal-istudenti. F’din l-attività l-istudenti jaraw lista ta’ kliem 

Malti bl-ekwivalenti tiegħu mil-lingwa barranija, u jridu jgħaqqdu dan il-kliem fi gruppi ta’ erbgħa 

skont l-oriġini tiegħu.  

